
___  ______________ 2025 ԹՎԱԿԱՆԻ                                         N ___ -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի N 665-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով «Նորմատիվ իրավական ակտերի մասին» օրենքի 33-րդ և 34-րդ հոդվածներով՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2011 թվականի մայիսի 5-ի «Պետական կենսաթոշակների մասին» Հայաստանի Հանրապետության օրենքի կիրարկումն ապահովելու մասին» N 665-Ն որոշման (այսուհետ նաև՝ Որոշում) մեջ կատարել հետևյալ լրացումները և փոփոխությունները.
1) Որոշման 1-ին կետը՝
ա. լրացնել հետևյալ խմբագրությամբ 3.1-րդ ենթակետով.
«3.1) սույն որոշմամբ հաստատված կանոններով պրոբացիայի ծառայողների զինվորական կենսաթոշակները, իսկ այդ անձանց մահվան դեպքում նրանց ընտանիքների անդամների կերակրողին կորցնելու դեպքում զինվորական կենսաթոշակները նշանակում ու վճարումն ապահովում է Աշխատանքի և սոցիալական հարցերի նախարարության միասնական սոցիալական ծառայությունը՝ իր կենսաթոշակ նշանակող ստորաբաժանման միջոցով.»,
բ. 4.1-րդ կետում «վարչությունը» բառը փոխարինել «ծառայությունը» բառով,
գ. 6-րդ կետում «քրեակատարողական ծառայության,» բառերից և կետադրական նշանից հետո լրացնել «պրոբացիայի ծառայության,» բառերը և կետադրական նշանը.
2) Որոշումը լրացնել հետևյալ բովանդակությամբ 2.3-րդ կետով՝
«2.3. Հայաստանի Հանրապետության արդարադատության նախարարին՝ մինչև 2026 թվականի մարտի 1-ը Հայաստանի Հանրապետության աշխատանքի և սոցիալական հարցերի նախարարության միասնական սոցիալական ծառայությանը փոխանցել Պրոբացիայի ծառայության համակարգի կենսաթոշակառուների կենսաթոշակի գործերը:»: 
2. Որոշմամբ հաստատված Հավելված N 1-ում՝
1) 5.1-րդ կետում երկրորդ «վարչության» բառը փոխարինել «ծառայության» բառով.
2) 47-րդ կետում «քրեակատարողական ծառայողի,» բառերից և կետադրական նշանից հետո լրացնել «պրոբացիայի ծառայողի,» բառերը և կետադրական նշանը:
3. Որոշմամբ հաստատված Հավելված N 3-ում՝
1) 2-րդ կետի 2-րդ ենթակետում «քրեակատարողական» բառից առաջ լրացնել «պրոբացիայի ծառայող,» բառերը և կետադրական նշանը.
2) 4-րդ կետի 1-ին ենթակետում «քրեակատարողական ծառայողի,» բառերից և կետադրական նշանից հետո լրացնել «պրոբացիայի ծառայողի» բառերը:
4. Որոշմամբ հաստատված Հավելված N 10-ում՝
1) 19-րդ կետի 2-րդ ենթակետը շարադրել հետևյալ խմբագրությամբ՝
«2) զորացրման հրամանի քաղվածքը, իսկ պրոբացիայի այն ծառայողը, որն այդ պաշտոնին է նշանակվել Արդարադատության նախարարության քրեակատարողական վարչության այլընտրանքային պատիժների կատարման բաժնի պետական ծառայողի պաշտոնից, այդ պաշտոնից ազատվելու և պրոբացիայի ծառայողի պաշտոնում նշանակվելու մասին հրամանների քաղվածքները, եթե աշխատանքային գրքույկում առկա չեն այդ մասին համապատասխան գրառումները.»: 
5. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը։

